

ЦАХИМ ХӨГЖИЛ, ИННОВАЦ, ХАРИЛЦАА ХОЛБООНЫ 
САЙДЫН ТУШААЛЫН ТӨСӨЛ

2025 оны ... дугаар сарын ...-ны өдөр                Дугаар А/...                           Улаанбаатар хот


ЖУРАМ ШИНЭЧЛЭН БАТЛАХ ТУХАЙ

[bookmark: _Hlk191455279]Монгол Улсын яамны эрх зүйн байдлын тухай хуулийн 8 дугаар зүйлийн 8.5 дахь хэсэг, Захиргааны ерөнхий хуулийн 64 дүгээр зүйлийн 64.1 дэх хэсэг, Нийтийн мэдээллийн ил тод байдлын тухай хуулийн 29 дүгээр зүйлийн 29.3 дахь заалтыг тус тус үндэслэн ТУШААХ нь:

1. [bookmark: _Hlk191455441][bookmark: _Hlk188433346]“Нийтийн мэдээллийн систем үүсгэхийн өмнө зөвлөмж, дүгнэлт гаргах журам"-ыг хавсралтаар баталсугай.
2. Мэдээллийн системийн бүртгэл, дүгнэлт, зөвлөмжийн систем (isr.gov.mn)-ийн тасралтгүй, аюулгүй ажиллагааг “Үндэсний дата төв” УТҮГ /М.Баттулга/-т даалгасугай.
3. Журмын хэрэгжилтийг удирдлага, арга зүйгээр хангаж ажиллахыг Цахим хөгжлийн бодлогын хэрэгжилтийг зохицуулах газар /Б.Бат-Өлзий/-т, хяналт тавьж ажиллахыг Хяналт-шинжилгээ, үнэлгээ, дотоод аудитын газар /Ц.Борхүү/-т тус тус үүрэг болгосугай.
4. Энэхүү тушаал батлагдсантай холбогдуулан Цахим хөгжил, инновац, харилцаа холбооны сайдын 2022 оны “Журам батлах тухай” А/18 дугаар тушаалыг хүчингүй болсонд тооцсугай.




САЙД 					Ц.БААТАРХҮҮ










Цахим хөгжил, инновац, харилцаа холбооны 
сайдын 2025 оны ... дуаар сарын ... -ны өдрийн
А/... дугаар тушаалын нэгдүгээр хавсралт
 
НИЙТИЙН МЭДЭЭЛЛИЙН СИСТЕМ ҮҮСГЭХИЙН ӨМНӨ 
ЗӨВЛӨМЖ, ДҮГНЭЛТ ГАРГАХ ЖУРАМ

[bookmark: _Hlk188457912]Нэг. Нийтлэг үндэслэл
 
[bookmark: _Hlk188522146][bookmark: _Hlk164938725]1.1. Энэхүү журмын зорилго нь Нийтийн мэдээллийн ил тод байдлын тухай хуулийн 6 дугаар зүйлийн 6.1 дэх хэсэгт заасан нийтийн мэдээлэл хариуцагч /цаашид “мэдээлэл хариуцагч” гэх/ нийтийн мэдээллийн систем /цаашид "мэдээллийн систем" гэх/ үүсгэхийн өмнө зөвлөмж, дүгнэлт гаргуулахтай холбогдсон харилцааг зохицуулахад оршино. 
1.2. Зөвлөмж, дүгнэлт гаргах үйл ажиллагааг “Мэдээллийн системийн бүртгэл, дүгнэлт, зөвлөмжийн систем (isr.gov.mn)”-ийг ашиглан байнгын ажиллагаатай ажлын хэсэг зохион байгуулах ба тус системийн тасралтгүй, аюулгүй ажиллагааг “Үндэсний дата төв” УТҮГ хариуцан ажиллана. 
1.3. Мэдээлэл хариуцагчаас ирүүлэх зөвлөмж, дүгнэлт авах мэдээллийн систем нь Нийтийн мэдээллийн ил тод байдлын тухай хуулийн 28 дугаар зүйлийн 28.2 дахь хэсэгт заасны дагуу тухайн байгууллагын нийтийн мэдээллийн дэд бүтцийн төлөвлөлтөд туссан байна.

[bookmark: _Hlk188457920]Хоёр.  Зөвлөмж, дүгнэлт гаргуулах хүсэлт илгээх,
хүсэлтийг шийдвэрлэх 
 2.1. Мэдээлэл хариуцагч мэдээллийн системд зөвлөмж, дүгнэлт авах хүсэлт /цаашид “хүсэлт” гэх/-ийг энэ журмын нэгдүгээр хавсралтад заасан мэдээллийн хамт “isr.gov.mn” системд бүртгэж, тоон гарын үсгээр баталгаажуулан илгээнэ.
2.2. Мэдээлэл хариуцагч мэдээллийн системд зөвлөмж, дүгнэлт гаргах байнгын ажиллагаатай ажлын хэсэг байх ба ажлын хэсгийн Цахим хөгжлийн асуудал хариуцсан засгийн газрын гишүүн батална.
2.2. Ажлын хэсгийн нарийн бичгийн дарга хүсэлтийг хүлээн авч,  энэ журмын нэгдүгээр хавсралтад заасан мэдээллийн бүрдлийг ажлын 3 хоногт багтаан шалгаж, бүрдэл дутуу хүсэлтийг үндэслэл бүхий тайлбарын хамт “isr.gov.mn” системээр буцаах, эсхүл ажлын хэсэгт шилжүүлнэ.
2.3. Ажлын хэсэг хүсэлтийг ажлын 10 хоногт багтаан хэлэлцэж, зөвлөмж, дүгнэлтийг тоон гарын үсгээр баталгаажуулан илгээнэ.
2.4. Зөвлөмж, дүгнэлт гаргуулсан мэдээллийн системд өөрчлөлт, шинэчлэлт орсон, шинэ модуль, функц нэмэгдсэн тохиолдолд дахин зөвлөмж, дүгнэлт гаргуулж болно.
2.5. Ажлын хэсэг нь хүсэлтийг хүлээн авч, хянах явцад мэдээлэл хариуцагчаас нэмэлт мэдээлэл шаардаж болно.
2.6. Мэдээлэл хариуцагч нь зөвлөмж, дүгнэлтийн дагуу хэрэгжүүлсэн арга хэмжээний талаарх мэдээлэл болон тухайн системийг “isr.gov.mn” системд бүртгэнэ.

[bookmark: _Hlk188457954]Гурав. Зөвлөмж, дүгнэлт гаргах ажлын хэсгийн үйл ажиллагаа, 
зохион байгуулалт
3.1. Ажлын хэсгийн үйл ажиллагаа нь хуралдаан байх бөгөөд шийдвэр нь хурлын тэмдэглэл байна. 
3.2. Хурлыг ажлын хэсгийн дарга товлож, нийт гишүүний олонх ирснээр хуралдааныг хүчинтэйд тооцно.
3.3. Ажлын хэсгийн гишүүд хүсэлттэй тухай бүр танилцаж, ажлын 3 хоногт багтаан саналаа “isr.gov.mn” системээр илгээнэ.
3.4. Нарийн бичгийн дарга энэ журмын 3.3 дахь хэсэгт заасан саналыг ажлын 3 хоногт багтаан нэгтгэж, ажлын хэсгийн хуралд танилцуулна.
 3.5. Ажлын хэсгийн хурлыг цахимаар, шаардлагатай тохиолдолд танхимаар зохион байгуулах бөгөөд хүсэлт гаргасан мэдээлэл хариуцагчийн төлөөлөл оролцож, системээ танилцуулна.
3.6. Нарийн бичгийн дарга хуралдаанаас гарсан шийдвэрийг ажлын хэсгийн гишүүдээр баталгаажуулж, мэдээлэл хариуцагчид “isr.gov.mn” системээр илгээнэ.
3.7. Ажлын хэсгийн хуралд оролцоогүй гишүүн хурлаас гарсан шийдвэртэй танилцаж, саналаа “isr.gov.mn” системээр илгээнэ. Санал ирүүлээгүй тохиолдолд тусгайлан өгөх саналгүйд тооцно.
3.8. Шаардлагатай тохиолдолд энэ журмын 2.3-д заасан хугацааг Ажлын хэсгийн дарга ажлын 5 хүртэлх хоногоор сунгаж болно. Хугацаа сунгасан тухай мэдэгдлийг мэдээлэл хариуцагчид “isr.gov.mn” системээр мэдэгдэнэ.
3.9. Нарийн бичгийн дарга хурлын тэмдэглэл хөтөлж, ажлын хэсгийн даргаар баталгаажуулах ба зөвлөмж, дүгнэлттэй холбоотой материалыг архивын хууль тогтоомжид нийцүүлэн байгууллагын архивд шилжүүлнэ.
3.10. Мэдээлэл хариуцагч, мэдээллийн системийн нэр, төрөл, зөвлөмж, дүгнэлт гарсан огноог “isr.gov.mn” системд нээлттэй байршуулна.
3.11. Цахим хөгжил, инновац, харилцаа холбооны асуудал эрхэлсэн төрийн захиргааны төв байгууллага Ажлын хэсгийн үйл ажиллагааны цар хүрээ, ажлын ачаалалд үндэслэн Хөдөлмөрийн тухай хууль, Төрийн албаны тухай хуульд нийцүүлэн цалин, урамшуулал олгож болно.



---оОо---




Нийтийн мэдээллийн систем үүсгэхийн өмнө 
зөвлөмж, дүгнэлт гаргах журмын хавсралт

[bookmark: _Hlk188457981]МЭДЭЭЛЭЛ ХАРИУЦАГЧААС ИРҮҮЛЭХ МЭДЭЭЛЭЛ
 
	№
	Мэдээллийн нэр
	Тайлбар


	1.1.
	Хүсэлт гаргагч байгууллагын нэр
	 

	1.2
	Мэдээллийн системийн нэр
	 

	1.3
	Мэдээллийн систем хөгжүүлж, нэвтрүүлэх огноо (эхлэх, дуусах хугацаа)
	 

	1.4
	Шаардагдах хөрөнгө оруулалтын хэмжээ /төгрөгөөр/
	 

	1.5
	Хөрөнгө оруулалтын төрөл  /Улсын төсөв, орон нутгийн төсөв, гадаадын зээл, буцалтгүй тусламж/
	

	1.6
	Хууль тогтоомж, бодлогын баримт бичигт заасан үндэслэл
	

	1.7
	Мэдээллийн системийн зорилго
	 

	1.8
	Мэдээллийн системийн бүрэлдэхүүн модуль, функц
	

	1.9
	Хүлээгдэж байгаа үр дүнгийн мэдээлэл
	 

	1.10
	Хамрах хүрээ /Зорилтот бүлэг/
	 

	1.11
	Мэдээллийн системийн хэрэглэгч
	

	1.12
	Техник, эдийн засгийн үндэслэл 
	 

	1.13
	Үндсэн системтэй холбогдох эсэх
	 

	1.14
	Дэмжих системтэй холбогдох эсэх
	 

	1.15
	Хаалттай мэдээлэл цуглуулах, ашиглах, боловсруулах эсэх
	

	1.16
	Хязгаарлалттай мэдээлэл цуглуулах, ашиглах, боловсруулах эсэх
	

	1.17
	Мэдээллийн системийн архитектурын болон процессын зураг
	

	1.18
	Мэдээллийн системийн тогтвортой, хэвийн, аюулгүй ажиллагааг хангах техник технологийн болон хүний нөөцийн мэдээлэл
	

	1.19
	Мэдээлэл солилцох байгууллагын мэдээлэл
	

	1.20
	Нийгэмд үзүүлэх үр нөлөөний талаарх мэдээлэл
	

	1.21
	Эдийн засгийн үр ашигтай байдлын талаарх мэдээлэл
	

	1.22
	Технологийн нийцэл, хүний хэрэглээнд тохирсон байдлын талаарх мэдээлэл
	 

	1.23
	Аюулгүй, найдвартай байдлын шийдэл

	 

	1.24
	Ажлын даалгавар/техникийн тодорхойлолт батлагдсан бол ажлын даалгавар/техникийн тодорхойлолт
	



